Nafarroako Parlamentuko Mahaiak, 2014ko martxoaren 10ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Marisa De Simón Caballero andreak aurkeztutako gaurkotasun handiko galdera, oinarrizko osasun laguntzako osasun zentroen eta etengabeko eta larrialdiko laguntzarako puntuen ordutegiari, funtzionamenduari eta laguntza-modalitateei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2014ko martxoaren 10ean

Lehendakaria: Alberto Catalán Higueras

GALDERAREN TESTUA

Izquierda-Ezkerra parlamentu-taldeko foru parlamentari Marisa de Simón Caballerok, Legebiltzarreko Erregelamenduan ezarritakoaren babesean, gaurkotasun handiko honako galdera hau egin du, Nafarroako Gobernuak  Parlamentu honen hurrengo Osoko Bilkuran ahoz erantzun dezan:

Bukatu da otsailaren 14ko 2/2013 Foru Legea betez Osasun Departamentuak osasun-laguntza jarraitu eta urgentearen erreforma-proposamena egiteko epea.

Galdera:

Oinarrizko osasun laguntzako osasun zentroen eta etengabeko eta larrialdiko laguntzarako puntuen ordutegia eta funtzionamendua eta etengabeko eta larrialdiko laguntzaren modalitateak onesten dituen abenduaren 19ko 131/2012 Foru Dekretuko proposamena mantentzen al du Osasun Departamentuak?

Ezezkoan, Osasun Departamentuak zer proposamen dauka oinarrizko osasun laguntzako osasun zentroen eta etengabeko eta larrialdiko laguntzarako puntuen ordutegiari, funtzionamenduari eta modalitateei dagokienez?

Iruñean, 2014ko martxoaren 10ean

Foru parlamentaria: Marisa de Simón Caballero

